
Lui Len 
 

Die mense rondom Len het in hulle tuine gewerk Hulle het 
groentetuine gemaak sodat hulle genoeg kos het om te eet in 
die winter. Lui Len het nie daarvan gehou om te werk nie. Hy het 
eerder net televisie gekyk of sommer net geslaap 
 
 

.  
 
 



 
 
Len se buurman het hard gewerk in sy tuin. Hy het elke dag 
gespit en geplant Hy het geweet dat hy genoeg groente moet 

plant om genoeg kos te bêre in sy vrieskas en koskas. 
 
 
Lui Len het die regte goed gehad om in sy tuin mee te werk. Hy 
het ‘n graaf, ‘n hark. tuinslang en saad gehad. Dit het alles net in 
sy stoor bly staan. 



 

 
 



 
Partykeer het hy gedink hy moet tog net begin om iets te doen. 
Hy het dan na sy tuin toe gegaan om te begin spit om groente te 
plant. Len het gougou moeg geword en was dan nie lus om 
verder aan te gaan nie. 
 
 
 

Hy het dan alles neergesit en sommer in sy  kruiwa gaan lê om 
‘n bietjie te rus.  
 
Dit was nie lank nie of Len is dan vas aan die slaap. 
 



 

 
 

Die somer het verby gegaan en Len het geen kos bymekaar 
gemaak vir die winter nie. 

 
 

 
 

Eendag toe Len by sy yskas kom sal hy sien dat dit leeg is en dat 
hy geen kos het nie. Wat sal hy doen om kos te kry? Hy kan nie 
by sy bure gaan vra nie. Hulle gaan nie vir hom kos gee nie want 
hulle weet hy was te lui om sy eie tuin te maak en groente te 
groei. 
 



 
 



 
 
Len is baie bekommerd. Hy weet nie wat om te doen nie. Hy kan 
nie in die winter groente plant nie want dit is te koud. Dit sal nie 
groei nie. Hy het ‘n baie groot fout gemaak om so lui te wees. 
Len het maerder en maerder geword omdat hy nie kos gehad 
het om te eet nie. Hy was te skaam om vir sy bure kos te vra.  
 
 



 
 
 
 
 
 

Sy bure het later gesien dat Len baie maer is. Hy het ook siek 
geword. Hy het baie sleg gelyk. Die bure het hom later 
gevrahoekom hy so maer en siek is. Len was baie skaam om vir 

hulle te sê dat hy nie kos het om te eet nie. 



 
Niemand was met hom lelik nie en het dadelik van hulle kos vir 
hom gegee. Sy yskas was weer vol kos. 

 
Len sal nooit wee rte lui wees om in sy groentetuin te werk nie. 
Hy het ‘n les geleer. 


